
ໃນວັນທີ 23 ກຸມພາ 2024, ທີ່ນະຄອນຫຼວງວຽງຈັນ. ກຸ່ມແລກປ່ຽນຂໍູ້ມູນເລື່ອງທີ່ດິນ ພ້ອມ
ອົງກອນສະມາຊິກໄດ້ຮ່ວມກັນຈັດກອງປະຊຸມສາມັນປະຈຳປີ 2024 ໂດຍມີຜູ້ເຂົ້າຮ່ວມຈາກ
ສະມາຊິກຫຼັກຂອງກຸ່ມ ແລະ ຄະນະບໍລິຫານງານຂອງ ກຸ່ມແລກປ່ຽນຂໍູ້ມູນເລື່ອງທີ່ດິນ. ຈຸດປະສົງ
ຂອງກອງປະຊຸມໃນຄັ້ງນີ້ແມ່ນເພື່ອແນໃສ່ການທົບທວນຄືນຂອງໝາກຜົນການຈັດຕັ້ງປະຕິບັດ
ກິດຈະກຳໃນໜຶ່ງປີຜ່ານມາ, ພ້ອມຍັງໄດ້ມີການສຳຫຼວດຄືນ, ຜ່ານ​ແຜນ​ວຽກ​ງານ​ປະ​ຈຳ​ປີ ແລະ
ນຳ​ສະ​ເໜີແຜນງົບປະມານ ແຫຼ່ງທຶນຕ່າງໆຂອງກຸ່ມແລກປ່ຽນຂໍ້ມູນເລື່ອງທີ່ດິນ. ພວກເຮົາເຫັນ
ໄດ້ຈາກຕົວເລກ ຫຼື ຕົວຊີ້ວັດຕ່າງໆແມ່ນຍັງຢູ່ໃນຜົນງານລະດັບດີເນື່ອງຈາກມີໂອກາດໄດ້ຮັບທຶນ
ຈາກຫຼາຍແຫຼ່ງທີ່ມາ. ນອກນັ້ນພາຍໃນກອງປະຊຸມດັ່ງກ່າວຍັງເປີດໂອກາດໃຫ້ອົງກອນສະມາຊິກ
ໄດ້ນຳສະເໜີກິດຈະກຳຂອງທີ່ກ່ຽວຂ້ອງກັບວຽກງານທີ່ດິນ ແລະ ຊັບພະຍາກອນທຳມະຊາດໃນ
ແຕ່ລະໄຕມາດ ແລະ ຕະຫຼອດໜຶ່ງປີຜ່ານມາ, ພວກເຮົາກຸ່ມແລກປ່ຽນຂໍ້ມູນເລື່ອງທີ່່ດິນຢາກຂໍ
ຂອບໃຈອົງກອນສະມາຊິກ ແລະ ຄູ່ຮ່ວມງານທຸກພາກສ່ວນທີ່ເຮັດວຽກຮ່ວມກັນ, ໃຫ້​ການ​ຮ່ວມ​

ມື​, ສະໜັບສະໜູນເຊິ່ງກັນແລະກັນ, ມີ​ການ​ແລກ​ປ່ຽນ, ແບ່ງ​ປັນ ແລະ ເຜີຍ​ແຜ່​ຂໍ້​ມູນປະ​ເດັນ
ແລະ ນິ​ຕິ​ກຳ​ກ່ຽວກັບເລື່ອງທີ່ດິນ ແລະ ຊັບພະຍາກອນທຳມະຊາດຮ່ວມກັນຫຼາຍຂຶ້ນ. 

ກອງປະຊຸມ ແລະ ກິດຈະກຳ LIWG

ກອງປະຊຸມສາມັນປະຈຳປີ 2024 ຂອງກຸ່ມແລກປ່ຽນຂໍູ້ ມູນເລື່ອງດິນ

ອ່ານຕໍ່ໜ້າຖັດໄປ >>>

ກອງປະຊຸມ ກຸ່ມທີ່ປຶກສາເລື່ອງກົດໝາຍທີ່ດິນ ແລະ ຊັບພະຍາກອນທຳມະຊາດ (AG)

ໃນວັນທີ່ 14 ກຸມພາ 2024, ກອງປະຊຸມ ກຸ່ມທີ່ປຶກສາເລື່ອງກົດໝາຍທີ່ດິນ ແລະ
ຊັບພະຍາກອນທຳມະຊາດ (AG) ໄດ້ຖືກຈັດຂຶ້ນທີ່ນະຄອນຫຼວງວຽງຈັນ ຈາກທັງໝົດ
13 ທ່ານ ຈາກອົງການຈັ້ງຕັ້ງສາກົນຫຼາຍພາກສ່ວນ. ໂດຍຜົນທີ່ໄດ້ຮັບຈາກກອງປະຊຸມ
ຄັ້ງນີ້ແມ່ນປະຊຸມເພື່ອປຶກສາຫາລືກ່ຽວແລກ​ປ່​ຽນ​ກ່​ຽວກັບປະ​ເດັນ​ທີ່​ສຳ​ຄັນໃນ​ວຽກ​
ງານ​ທີ່​ດິນ​ແລະ ປ່າ​ໄມ້. ຜູ້ເຂົ້າຮ່ວມພາຍໃນກອງປະຊຸມໄດ້ຕົກລົງທີ່ຈະປັບປຸງຂໍ້ກຳນົດ
ການອ້າງອິງ (ToR)   ຂອງ ກຸ່ມທີ່ປຶກສາເລື່ອງກົດໝາຍທີ່ດິນ ຊຶ່ງ​ເປັນເວທີສໍາລັບ
ການປຶກ​ສາ​ຫາ​ລືແລກປ່ຽນ​ດ້ານນະໂຍບາຍນິ​ຕິ​ກຳກ່ຽວ​ກັບທີ່​ດິນ​ ແລະ ປ່າ​ໄມ້. ກຸ່ມທີ່
ປຶກສາເລື່ອງກົດໝາຍທີ່ດິນ ຈະບໍ່ມີການດໍາເນີນໃດໆ ແຕ່ຈະສະຫນັບສະຫນູນ​ບັນ​ດາ
ໂຄງການໃນປະຈຸບັນ ແລະ ການພັດທະນານະໂຍບາຍ. LIWG ຍັງຈະສ້າງຕັ້ງລະບົບການ
ແບ່ງປັນເອກະສານ ແລະ ຊ່ອງທາງການສື່ສານສໍາລັບ ກຸ່ມທີ່ປຶກສາເລື່ອງກົດໝາຍ
ທີ່ດິນ, ລວມທັງການເຊື້ອເຊີນສະມາຊິກໃຫມ່ ແລະ ວາງ​ແຜນ​ຈັດກອງປະຊຸມກັບ
ພາກສ່ວນທີ່ກ່ຽວຂ້ອງ. ການສົນທະນາຍັງໄດ້ເວົ້າເຖິງການປັບປຸງການອອກໃບຕາດິນ
ແລະ ໄລຍະຕໍ່ໄປຂອງໂຄງການອອກ​ໃບ​ຕາດິນ, ໂດຍແນໃສ່ ວຽກງານບົດບາດຍິງຊາຍທີ່
ຄວນໄດ້ຮັບການພິຈາລະນາ ແລະ ທ່າແຮງຈາກການເຊື້ອ​ເຊີນຜູ້ຊ່ຽວຊານດ້ານປ່າໄມ້​ເຂົ້າ​
ມາ​ມີ​ສ່ວນ​ຮ່ວມພາຍໃນກອງປະຊຸມໃນອະນາຄົດ. ວາລະຂອງກອງປະຊຸມຄັ້ງຕໍ່ໄປສຳລັບ
ເດືອນມິຖຸນາຈະ​ຄັດເລືອກໂດຍອີງໃສ່ຄໍາແນະນໍາຂອງສະມາຊິກ.



ໃນລະຫວ່າງ ວັນທີ 12 ຫາ 15 ມີນາ 2024, ກຸ່ມແລກປ່ຽນຂໍ້ມູນເລື່ອງທີ່ດິນ ໄດ້ມີໂອກາດ
ເດີນທາງໄປຢ້ຽມຢາມອົງກອນສະມາຊິກ ແລະ ເຮັດວຽກຢູ່ພາກສະໜາມທີ່ ແຂວງ ຊຽງ
ຂວາງ. ໃນຊ່ວງໄລຍະດັ່ງກ່າວ, ກຸ່ມແລກປ່ຽນຂໍ້ມູນເລື່ອງທີ່ດິນ ໄດ້ລົງຢ້ຽມຢາມ ໝາກຜົນ
ຂອງການຈັດຕັ້ງປະຕິບັດໂຄງການເຊັ່ນ ໂຄງ​ການ ສົ່ງເສີມການຜະລິດກະສິກຳແບບຍືນຍົງ
ຜ່ານໂຄງການຄວາມສະເໝີພາບຍິງ-ຊາຍ ແລະ ການມີສ່ວນຮ່ວມຂອງຄົນພິການ
(PSAPGI) ທີ່ລິເລີ່ມໂດຍສະມາຄົມ ຊ່ວຍເຫຼືອຄົນພິການແຂວງຊຽງຂວາງ ທີ່ບ້ານ ສອງ
ໃນພາກເຊົ້າ ແລະ ໄດ້ຢ້ຽມຢາມໝາກຜົນຂອງການຈັດຕັ້ງປິຕິບັດຂອງສະມາຄົມ CASE
ພາຍໃຕ້ໂຄງການໂຄງ​ການ ການ​ໃຫ້​ຂໍ້​ມູນ​ສາ​ທາ​ລະ​ນະ ແລະ ການ​ໃຫ້​ຄວາມ​ຮູ້​ແກ່​ຊຸມ​ຊົນ ທີ່​ມີ​
ຄວາມບອບ​ບາງ​ ໃນ ສ​ປ​ປ ລາວ (PIASVC) ທີ່ ບ້ານ ທ່າ ໃນພາກບ່າຍ. ນອກນັ້ນທີມງານ
ກຸ່ມແລກປ່ຽນຂໍ້ມູນເລື່ອງທີ່ດິນ ຍັງໄດ້ຢ້ຽມຢາມຫ້ອງການທັງ PDDA ແລະ CASE
ເພື່ອປຶກ​ສາ​ຫາ​ລື​ແລກ​ປ່ຽນ ເຊິ່ງກວມເອົາວຽກງານປະຕິທິກົດໝາຍທີ່ດິນ, ໝາກຜົນ,
ຄວາມຫຍຸ້ງຍາກ, ແລະ ບົດຮຽນສິ່ງທີ່ຖອດຖອນໄດ້ຈາກການລິເລີ່ມໂຄງການ ແລະ ສິ່ງ
ສຳຄັນພວກເຮົາຍັງໄດ້ວາງແຜນຮ່ວມກັນເພື່ອບັນລຸຜ່ານຜ່າອຸປະສັກ ແລະ ບັນລຸເປົ້າໝາຍ
ຂອງກິດຈະກຳພວກເຮົາ. ພວກເຮົາໄດ້ສ້າງບົດຄວາມກ່ຽວກັບ ຊຸມຊົນດັ່ງກ່າວຜ່ານລິ້ງນີ້
https://tinyurl.com/44n2phbx

ໃນຊ່ວງ 27 ຫາ 29 ເດືອນ ມີນາ 2023 ທີ່ຜ່ານມາ, ທີມງານກອງເລຂາກຸ່ມແລກປ່ຽນ
ຂໍ້ມູນທີ່ດິນ ພ້ອມດ້ວຍກຸ່ມຊຸມຊົນແຫ່ງການຮຽນຮູ້ (CoP WLR) ຮ່ວມກັບສະມາຄົມ
ສະມາຄົມລາວພັດທະນາຊັບພະຍາກອນມະນຸດໃນເຂດຊົນນະບົດ ແລະ ສະມາຄົມ
ພັດທະນາກະສິກຳ ແລະ ສິ່ງແວດລ້ອມແບບຍືນຍົງ ຈັດກິດຈະກຳການເປັນຄູຝຶກ
(Coaching ທີ່ເມືອງວັງວຽງ ແລະ ຫີນເຫີບແຂວງ ວຽງຈັນ. ກິດຈະກຳ coaching

ຄັ້ງນີ້ແມ່ນເຂົ້າຮ່ວມໂດຍພະນັກງານຈາກພາກລັດໂດຍ 4 ຫ້ອງການເມືອງ, ເຊິ່ງຕິດຕາມ
ແລະ ນຳພາໂດຍ ອາຈານ ແອງສອນ ແລະ ອາຈານປາລີນາ. ຈຸດປະສົງຂອງກິດຈະກຳຄັ້ງນີ້
ແມ່ນເພື່ອສ້າງຄວາມເຂັ້ມແຂງໃຫ້ພະນັກງານ ລາວດຣາ ແລະ ເຊດາ ໃນວຽກງານການ
ສົ່ງເສີມສິດແມ່ຍິງກ່ຽວກັບທີ່ດິນໃນພື້ນທີ່ເປົ້າໝາຍເຂດຊຸມຊົນ ເປັນຕົ້ນແມ່ນການຝຶກ
ອົບຮົບການເປັນຄູຝຶກໂດຍໃຊ້ຄູ່ມື່, ໂພສ໌ເຕີ, ບັດກຸ່ມຕ່າງໆ ທີ່ເປັນເຄື່ອງມືອຳນວຍຄວາມ
ສະດວກໃຫ້ຜູ້ເຂົ້າຮ່ວມກິດຈະກຳ ໂດຍສະເພະແມ່ນປະຊາຊົນໃນເຂດຊຸມຊົນ ສາມາດເຂົ້າໃຈ
ແລະ ຈິນຕະນາການເຖິງໝາກຜົນຂອງເຄື່ອງມື​ໃຫ້ມີປະສິດຕິພາບຫຼາຍຂຶ້ນ. ທ່ານສາມາດ
ດາວໂຫຼດເຄື່ອງມືການຝຶກອົບຮົບຕ່າງໃນລິ້ງນີ້ https://tinyurl.com/bdfs7u5y

ການລົງຢ້ຽມຢາມອົງກອນສະມາຊິກປະຈຳປີ 2024 ທີ່ແຂວງ ຊຽງຂວາງ (LIWG Retreat 2024)

ກິດຈະກຳ ການສົ່ງເສີມສິດແມ່ຍິງກ່ຽວກັບທີ່ດິນ ທີ່ແຂວງ ວຽງຈັນ (WLR)

ອ່ານຕໍ່ໜ້າຖັດໄປ >>>

ປະຈຸບັນນີ້ ໂຄງການ PIASVC ໄດ້ເຊັນສັນຍາ MOU ຢ່າງເປັນທາງການແລ້ວ. ສະນັ້ນ
ໂຄງການໄດ້ລິເລີ່ມຈັດຝຶກອົບຮົມການເປັນຄູຝຶກ (ToT) ໃນຫົວຂໍ້ GESI ແລະ
WLR ທີ່ ນະຄອນຫຼວງວຽງຈັນ ໃນວັນທີ 30 ເມສາ, 2 ແລະ 3 ພຶດສະພາ 2024 ທີ່
ຜ່ານມາ. ການຝຶກອົບຮົມດັ່ງກ່າວມີຜູ້ເຂົ້າຮ່ວມຫຼາຍກວ່າ 28 ທ່ານພາຍໃຕ້ຫົວຂໍ້:
ຄວາມສະເໝີພາບຍິງ-ຊາຍ ແລະ ການມີສ່ວນຮ່ວມທາງສັງຄົມ ແລະ ການສົ່ງເສີມສິດ
ຂອງແມ່ຍິງກ່ຽວກັບທີ່ດິນ, ເຊິ່ງຈັດຂຶ້ນໂດຍການ​ເຂົ້າຮ່ວມເປັນ​ປະ​ທານຂອງ ​ທ່ານ​ຮອງ​
ຫົວ​ໜ້າກົມທີ່ດິນ ແລະ ມີ​ພະ​ນັກ​ງານ​ຈາກ ແນວລາວສ້າງຊາດ, ກະຊວງຍຸດຕິທຳ,
ສູນກາງສະຫະພັນແມ່ຍິງ ແລະ ກົມປ່າໄມ້ ເຂົ້າ​ຮ່ວມທີ່ໂຮງແຮມດອນຈັນ, ນະຄອນຫຼວງ
ວຽງຈັນ. ການຝຶກອົບຮົມແມ່ນຖືກຈັດຂຶ້ນເປັນເວລາ 3 ມື້ ເຊິ່ງມີທັງພາກທິດສະດີ ແລະ
ປະຕິບັດ. ຈຸດປະສົງຂອງການຝຶກອົບຮົມແມ່ນເພື່ອສ້າງຄວາມອາດສາມາດໃຫ້ແກ່
ສະມາຄົມຜູ້ໄດ້ຮັບທຶນຈາກໂຄງການ ແລະ ພະນັກງານພາກລັດຂັ້ນສູນກາງ ເພື່ອນຳເອົາ
ຄວາມ​ຮູ້ດັ່ງກ່າວ ໄປຝຶກຕໍ່ໃຫ້ກັບ ພະນັກງານລັດຂັ້ນທ້ອງຖິ່ນ ແລະ ປະຊາຊົນໃນເຂດ
ຊຸມຊົນໃນຂັ້ນຕໍ່ໄປ. ການຝຶກອົບຮົມດັ່ງກ່າວໄດ້ສ້າງຄວາມມ່ວນຊື່ນ, ການເຮັດວຽກ
ຮ່ວມກັນ ແລະ ສຳຄັນທີ່ສຸດແມ່ນສ້າງຄວາມພ້ອມໃຫ້ແກ່ຜູ້ເຂົ້າຮ່ວມທີ່ຈະມີພາລະ
ບົດບາດໃນການເປັນຄູຝຶກໃນຂັ້ນຕໍ່ໄປ. ການໄດ້ມາຮວມໂຕກັນຂອງການຝຶກໃນຄັ້ງນີ້ບໍ່
ພຽງແຕ່ສາມາດສ້າງຄວາມອາດສາມາດໃຫ້ພາກລັດ ແລະ CSO ເທົ່ານັ້ນແຕ່ຍັງໄດ້
ກ່າວ​ເຖີງເຖິງການວາງແຜນຮ່ວມກັນໃນການລົງໄປຝຶກໃຫ້ຂັ້ນທ້ອງຖິ່ນ ແລະ ຂັ້ນຊຸມຊົນ
ຕໍ່ໄປ ເພື່ອຍົກສູງປະສິດຕິພາບໃນການເຂົ້າເຖິງວຽກງານກົດໝາຍທີ່ດິນ ແລະ
ຊັບພະຍາກອນທຳມະຊາດໃຫ້ໄດ້ຕາມເປົ້າໝາຍຂອງໂຄງການ. 

ການຝຶກອົບຮົມການເປັນຄູຝຶກ ToT ໃນຫົວຂໍ້ ການ
ສົ່ງເສີມຄວາມສະເໝີພາບຍິງຊາຍ ແລະ ການສົ່ງເສີມ
ສິດແມ່ຍິງກ່ຽວກັບທີ່ດິນ (GESI and WLR)

ອັບເດດວຽກງານໂຄງການ PIASVC

ການລົງຢ້ຽມຢາມສະມາຄົມຜູ້ໄດ້ຮັບທຶກຈາກໂຄງການ PIASVC

ໃນຊ່ວງວັນທີ 13 ຫາ 14 ມີນາ 2024, ທີມງານ ກຸ່ມແລກປ່ຽນຂໍ້ມູນເລື່ອງທີ່ດິນ ໄດ້ລົງ
ຢ້ຽມຢາມບ້ານທ່າ, ເມືອງຄຳ, ແຂວງ ຊຽງຂວາງ ແລະ ຫ້ອງການສະມາຄົມຊຸມຊົນເພື່ອ
ຊີວິດ ແລະ ສິ່ງແວດລ້ອມ CASE. ການຢ້ຽມຢາມແມ່ນແນໃສ່ການພົບປະກັບສະມາຄົມ
ຜູ້ໄດ້ຮັບທຶນ ຈາກໂຄງການ PIASVC ເພື່ອຖອດຖອນບົດຮຽນໃນຜົນຂອງການ
ຈັດຕັ້ງປະຕິບັດໃນຫຼາຍປີຜ່ານມາ ໂດຍສະເພາະແມ່ນຜົນຂອງການຝຶກອົບຮົມກ່ຽວກັບ
ກົດໝາຍທີ່ດິນ ແລະ ຊັບພະຍາກອນທຳມະຊາດ, ກິດຈະກຳການສ້າງຄວາມຮັບຮູ້
ກ່ຽວກັບວຽກງານຂອງໂຄງການໃຫ້ແກ່ກຸ່ມອາສາສະໝັກຂັ້ນບ້ານ, ໜ່ວຍໄກ່ເກ່ຍຂັ້ນ
ບ້ານ, ພະນັກງານລັດ ແລະ ອື່ນໆ. ນອກນັ້ນ ພວກເຮົາຍັງໄດ້ຖອດຖອນບົດຮຽນນຳຄູ
ຝຶກຈາກສະມາຄົມ ຊຸມຊົນເພື່ອຊີວິດ ແລະ ສິ່ງແວດລ້ອມ CASE ໃນການຝຶກໃຫ້ກຸ່ມ
ເປົ້າໝາຍໃນຫຼາຍປີຜ່ານມາ ເພື່ອເຮັດວຽກຮ່ວມກັນໃນການວາງແຜນເພື່ອຍົກລະດັບ
ການຝຶກອົບຮົບແບ່ງປັນຄວາມຮູ້ໃຫ້ໄດ້ຕາມເປົ້າໝາຍຂອງໂຄງການ ແລະ ມີປະສິດຕຕ
ພາບສູງສຸດ. ທ່ານສາມາດອ່ານບົດຄວາມແຫ່ງຊຸມຊົນກ່ຽວກັບບ້ານທ່າທີ່ລິ້ງນີ້
https://tinyurl.com/7fhd9bh3 ອ່ານຕໍ່ໜ້າຖັດໄປ >>>

ກຸ່ມຂະແໜງການຍ່ອຍທີ່ດິນ

ກອງປະຊຸມ ກຸ່ມຂະແໜງການຍ່ອຍທີ່ດິນ

ກອງປະຊຸມຂະແໜງການຍ່ອຍເລື່ອງທີ່ດິນແມ່ນໄດ້ຈັດຂຶ້ນໃນຊ່ວງວັນທີ 25 ມີນາ
2024 ທີ່ໂຮງແຮມລາວພລາຊາ, ນະຄອນຫຼວງວຽງຈັນ. ກອງປະຊຸມດັ່ງກ່າວໄດ້ຮັບ
ກຽດເປັນປະທານຮ່ວມໂດຍທ່ານວິ​ລະ​ນາ ສອນນະ​ສິນ, ຫົວໜ້າ​ກົມ​ທີ່​ດິນ, ກະຊວງ
ຊັບພະຍາກອນທຳມະຊາດ ແລະ ສິ່ງແວດລ້ອມ, ເປັນປະທານຮ່ວມກັບ ທ່ານ Jesper

Elias Lauridsen, ຫົວໜ້າ ອົງການເຮວວີຕັສ໌/ກຸ່ມແລກປ່ຽນຂໍ້ມູນທີ່ດິນ, ແລະ
ທ່ານນາງ Annette Schramm, ຕາງໜ້າ GIZ.  ມີຜູ້ເຂົ້າຮ່ວມທັງໝົດ 64 ທ່ານ
ໂດຍເຂົ້າຮ່ວມທັງເຊິ່ງໜ້າ ແລະ ອອນໄລນ໌. ເນື້ອໃນກອງປະຊຸມໃນຄັ້ງນີ້ແມ່ນແນໃສ່ການ
ປັບປຸງໂຄງສ້າງ ແລະ ກໍານົດບູລິມະສິດທີ່ສໍາຄັນເຊັ່ນ: ການລົງທະບຽນທີ່ດິນ, ການວາງ
ແຜນການນໍາໃຊ້ທີ່ດິນ, ແລະ ລະບົບການຄຸ້ມຄອງຂໍ້ມູນ ໂດຍໄດ້ເນັ້ນໃຫ້ເຫັນເຖິງການ
ເນັ້ນໃສ່ສິດທິທີ່ດິນຕາມປະເພນີໃນປ່າ ແລະ ການດຶງດູດການລົງທຶນທີ່ດິນຢ່າງມີຄວາມ
ຮັບຜິດຊອບ. ການ​ຮ່ວມ​ມື​ໃນ​ທົ່ວ​ຂະ​ແໜງ​ການ ​ແລະ ການ​ລວມເອົາ​ບົດຮຽນ​ຈາກ​

ໂຄງການ​ໃນ​ປະຈຸ​ບັນ​ແມ່ນມີຄວາມ​ສຳຄັນຫຼາຍ​ຕໍ່​ຄວາມ​ສຳ​ເລັດໃນພາຍພາກໜ້າ. ນອກນັ້ນ ກອງ​ປະຊຸມ​ຍັງ​ໄດ້​ປຶກສາ​ຫາລື​ກ່ຽວ​ກັບ​ແຜນການ​ພັດທະນາ​ແຫ່ງ​ຊາດ​ທີ່​
ໃກ້ຈະ​ມາ​ເຖິງ, ​ໂດຍກອງປະຊຸມຂະແໜ່ງຍ່ອຍເລື່ອງທີ່ດິນ ໄດ້ມີການມຸ່ງເນັ້ນເພື່ອ​ຮັບປະກັນ​ວ່າວຽກງານກ່ຽວກັບທີ່​ດິນ​ມີ​ບົດບາດ​ສຳຄັນໃນປະຈຸບັນ. 

ການຝຶກອົບຮົມ LIWG

ກິດຈະກຳ ການລົງທຶນດ້ານກະສິກຳ ແບບມີຄວາມຮັບຜິດຊອບ (RAI)

ກິດຈະກຳ ການລົງທຶນດ້ານກະສິກຳ ແບບມີຄວາມຮັບຜິດຊອບ (RAI) ໄດ້ຖືກຈັດໃນ
ລະຫວ່າງວັນທີ 15 ຫາ 17 ພຶດສະພາ 2024, ກິດຈະກຳນີ້ແມ່ນໄດ້ຮັບການຝຶກ
ອົບຮົມຈາກພະນັກງານ ໂຄງການ LIFE ແລະ ຄູຝຶກອິດສະຫຼະ ໂດຍມີຜູູ້ເຂົ້າຮ່ວມ
ທັງໝົດ ຫຼາຍກວ່າ 30 ທ່ານ ຈາກອົງການຈັດຕັ້ງທາງສັງຄົມຫຼາຍພາກສ່ວນ. ໃນການ
ຝຶກອົບຮົມຄັ້ງນີ້ ທາງຄູຝຶກໄດ້ມີການແບ່ງກຸ່ມສົນທະນາເພື່ອເຮັດວຽກຮ່ວມກັນ ໃນ
ການຄົ້ນຄິດໃນເນື້ອໃນ, ບັນຫາ, ແລະ ສິ່ງທ້າທາຍທີ່ກ່ຽວຂ້ອງກັບວຽກງານກະສິກຳໃນ
ປະຈຸບັນ. ນອກນັ້ນ ຄູຝຶກຍັງໄດ້ເປີດໂອກາດໃຫ້ຜູ້ເຂົ້າຮ່ວມໄດ້ນຳສະເໜີແລກ​ປ່ຽນ
ສົນທະນາຮ່ວມກັນກັບຜູ້ເຂົ້າຮ່ວມທ່ານອື່ນໆ ເພື່ອແລກປ່ຽນສົນທະນາກັບຄູຝຶກໃນ
ຫຼາຍບັນຫາ. ຈຸດປະສົງຂອງການຝຶກອົບຮົບໃນຄັ້ງນີ້ແມ່ນເພື່ອແນໃສ່ການຍົກລະດັບ
ບົດບາດຂອງວຽກງານການລົງທຶນດ້ານກະສິກຳ ພາຍໃຕ້ການເຮັດວຽກຂອງສະມາ
ຄົມຕ່າງໆເພື່ອເອົາໄປນຳໃຊ້ໃນຂະແໜງຂອງອົງກອນ ໃນການປັບປຸງວຽກງານກະສິກຳ
ໃນກຸ່ມບ້ານເປົ້າໝາຍຕ່າງໆ.

ຣັຖບານ ຈະອອກໃບຕາດິນ 3 ແສນຕອນ ທົ່ວປະເທດ ໃນປີ 2024 - ຂ່າວໂດຍ ວິທຍຸເອເຊັຽເສຣີ: 

ທາງລົດໄຟ ຈີນ-ລາວ ໄດ້ເສີມຂະຫຍາຍບົດບາດທີ່ປຽບເໝືອນເປັນ “ເສັ້ນທາງຂົນສົ່ງຄຳ” ນັບມື້ນັບພົ້ນເດັ່ນຂຶ້ນ 

ຂ່າວເດັ່ນປະຈຳໄຕມາດ!

ຣັຖບານ ມີແຜນຈະອອກໃບຕາດິນ ໃນທົ່ວປະເທດ ໃຫ້ໄດ້ 300,000 ຕອນ ໃນປີ 2024 ໂດຍນໍາໃຊ້ການຄຸ້ມຄອງທີ່ດິນ ຫັນເປັນທັນສໄມ ແລະ
ໃຊ້ລະບົບດິຈິຕອລ. ໃນວັນທີ 16 ມົກກະຣາ, ຍານາງ ພັກກາວັນ ພິດສະໄໝ ຫົວໜ້າກົມແຜນການ ແລະ ການເງິນ ໄດ້ຣາຍງານ ຢູ່ໃນກອງປະຊຸມ
ກ່ຽວກັບທິດທາງຄາດໝາຍສູ້ຊົນ ໃນການອອກໃບຕາດິນ.​ ສະເພາະຢູ່ແຂວງ ສວັນນະເຂດ ໃນປີ 2024 ມີແຜນອອກໃບຕາດິນໃຫ້ໄດ້ 30 ພັນ
ຕອນ ໂດຍສະເພາະດິນກະສິກັມ ແລະ ດິນທີ່ປະຊາຊົນ ເຮັດການຜລິດ ທີ່ຢູ່ໃນເຂດປ່າສງວນ, ປ່າປ້ອງກັນ ແລະ ປ່າຜລິດ ເຮັດໃຫ້ ການອອກໃນຕາ
ດິນມີຄວາມຫຍຸ້ງຍາກ. ..... ອ່ານຕໍ່ທີ່ https://tinyurl.com/4a7fnadu

ຫວ່າງມໍ່ ມານີ້, ຂະບວນລົດໄຟໂດຍສານສາກົນ D87/D88 ລະຫວ່າງນະຄອນຄຸນໝິງ ສປ ຈີນ ຫາ ນະຄອນຫຼວງວຽງຈັນ ແຫ່ງ ສປປ ລາວ ໄດ້
ເພີ່ມສອງສະຖານີຈອດລົດໄຟ ຄື ສະຖານີຢຸ້ຍຊີ ປະເທດຈີນ ແລະ ສະຖານີເມືອງໄຊ ປະເທດລາວ, ມາຮອດນີ້, ສະຖານີຈອດລົດໄຟໄດ້ເພີ່ມຂຶ້ນເປັນ
10 ແຫ່ງ ເຊິ່ງໄດ້ອຳນວຍຄວາມສະດວກໃຫ້ແກ່ການອອກເດີນທາງຂອງຜູ້ໂດຍສານ.. ອ່ານຕໍ່ທີ່ https://tinyurl.com/yc6hzh66

ປະເທດລາວມີແຫຼ່ງຜະລິດໄຟຟ້າ 97 ແຫ່ງທີ່ຂາຍເຂົ້າລະບົບລັດວິສາຫະກິດໄຟຟ້າລາວ

ທົ່ວປະເທດລາວມີແຫຼ່ງຜະລິດພະລັງງານໄຟຟ້າສະໜອງໄຟຂາຍເຂົ້າລະບົບຂອງ ລັດວິສາຫະກິດໄຟຟ້າລາວຈໍານວນ 97 ແຫ່ງ, ມີກຳລັງຕິດຕັ້ງ

ທັງໝົດ 4.499,46 ເມກາວັດ, ໃນນັ້ນ, ເປັນແຫຼ່ງຜະລິດພະລັງງານນໍ້າ ກວມເອົາປະມານ 95%, ພະລັງງານຄວາມຮ້ອນຖ່ານຫີນ ປະມານ 2,24%,

2,22% ແມ່ນມາຈາກພະລັງງານໄຟຟ້າແສງຕາເວັນ ແລະ ພະລັງງານຊີວະມວນຈໍານວນໜຶ່ງ. ປັດຈຸບັນ, ເມືອງມີໄຟຟ້າຊົມໃຊ້ແລ້ວກວມເອົາ 100%,

ບ້ານທີ່ມີໄຟຟ້າຊົມໃຊ້ແລ້ວກວມເອົາ 94,35% ແລະ ຄອບຄົວທີ່ມີໄຟຟ້າຊົມໃຊ້ແລ້ວກວມເອົາ 95,78%. ........ອ່ານຕໍ່ທີ່

https://tinyurl.com/2x8hmvux

ລາວຈະຂະຫຍາຍໄຟຟ້າພະລັງງານລົມ ໃຫ້ສະມາຊິກອາຊຽນ ພາຍໃນປີ 2025 - ຂ່າວໂດຍ ຂ່າວສານປະເທດລາວ:

ບໍລິສັດ ພັດທະນາເສດຖະກິດສີຂຽວ ຫວຽດ-ລາວ ລົງທຶນປູກປ່າ ພັດທະນາເສດຖະກິດສີຂຽວແບບຍືນຍົງ ຢູ່ແຂວງຄຳມ່ວນ

ສປປ ລາວ ແມ່ນໜຶ່ງໃນບັນດາ10 ປະເທດສະມາຊິກອາຊຽນທີ່ຖື ເອົາການພັດທະນາພະລັງງານໄຟຟ້າທີ່ເປັນມິດຕໍ່ສິ່ງແວດລ້ອມໂດຍ ສອດຄ່ອງ
ກັບນະໂຍບາຍຂອງພັກ- ລັດຖະບານລາວໄດ້ນໍາກົດໄວ້ໃນ ວາລະການພັດທະນາສີຂຽວຮອດ ປີ 2030. ການຜະລິດໄຟຟ້າຈາກພະລັງ ງານລົມແມ່ນ
ໜຶ່ງໃນວິທີການຜະລິດສະອາດເປັນມິດຕ່ໍສ່ິງແວດລ້ອມ ເຊິ່ງທຸກໆປະເທດທົ່ວໂລກພວມພັດທະນາ ແລະ ໃຫ້ຄວາມສົນໃຈເພື່ອ ຫລຸດຜ່ອນພາວະ
ໂລກຮ້ອນ ແລະ ຫລຸດຜ່ອນມົນລະພິດ ອ່ານຕໍ່ທີ່ https://tinyurl.com/2jmtccky

ປະເທດລາວໄດ້ສະເໜີຂາຍພະລັງງານລົມໃຫ້ ສສ ຫວຽດນາມ 4000 ເມກາວັດ

ທາງການລາວ ສະເໜີໃຫ້ມີການສົ່ງເສີມການສົ່ງອອກພະລັງງານລົມໄປຫວຽດນາມ ໂດຍມີນັກລົງທຶນລາວ 7 ຄົນ ສະເໜີຂາຍໄຟຟ້າເກືອບ 4,150

ເມກາວັດ (MW). ຂະນະ​ທີ່​ສາມາດ​ສົ່ງ​ອອກ​ໄດ້​ກວ່າ 680 MW ກ່ອນ​ປີ 2025, ພື້ນຖານ​ໂຄງ​ຮ່າງ​ປະຈຸ​ບັນ​ຂອງ​ຫວຽດນາມ ຢູ່​ແຂວງ Quang

Tri, ​ແມ່ນ​ຈຸດ​ຂາ​ອອກ​ທີ່​ໄດ້​ສະ​ເໜີ, ອາດ​ຈະ​ຈຳກັດ​ຄວາມ​ສາມາດ. ການຍົກລະດັບນີ້ອາດຈະມີຄວາມຈຳເປັນເພື່ອຮັບມືກັບປະລິມານທັງໝົດ, ເນື່ອງ
ຈາກຂໍ້ຈຳກັດໃນປະຈຸບັນຈຳກັດພື້ນທີ່ໄວ້ຢູ່ທີ່ 2,500 MW ເຊິ່ງໜ້ອຍກວ່າທີ່ລາວສະເໜີ. ຂໍ້ສະເໜີນີ້ ປະຕິບັດຕາມຂໍ້ຕົກລົງລະຫວ່າງປະເທດທີ່
ຜ່ານມາ ເພື່ອຍົກລະດັບການນໍາເຂົ້າໄຟຟ້າຈາກລາວ ກ້າວຂຶ້ນເຖິງ 5,000 MW ໃນປີ 2030.   ອ່ານຕໍ່ທີ່
http://tinyurl.com/yvs6kx9m

ບໍລິສັດ ພັດທະນາເສດຖະກິດສີຂຽວ ຫວຽດ-ລາວ ຈຳກັດ ລົງທຶນສໍາປະທານເນື້ອທີ່ດິນ ຈໍານວນ 150 ເຮັກຕາ ເພື່ອປູກປ່າ (ປູກໄມ້ພໍໂລເນຍ)

ພັດທະນາເສດຖະກິດສີຂຽວແບບຍືນຍົງ ຕິດພັນກັບການສ້າງສູນເຕັກນິກ ແລະ ພັດທະນາການທ່ອງທ່ຽວທາງກະສິກຳ ຢູ່ເຂດບ້ານນາແສ ເມືອງ
ມະຫາໄຊ ແຂວງຄຳມ່ວນ, ຊຶ່ງພິທີເຊັນສັນຍາສໍາປະທານເນື້ອທີ່ດິນ ດັ່ງກ່າວ ໄດ້ຈັດຂື້ນໃນວັນທີ 19 ທັນວາ 2023 ຜ່ານມານີ້ ທີ່ແຂວງຄຳມ່ວນ
ລະຫວ່າງ ທ່ານ ເດດສັກດາ ມະນີຄຳ ຫົວໜ້າພະແນກແຜນການ ແລະ ການລົງທຶນ ແຂວງຄຳມ່ວນ ແລະ ທ່ານ ໂຮ່ ດຶກ ງ໋ອກ ຜູ້ອຳນວຍການບໍລິສັດ
ພັດທະນາເສດຖະກິດສີຂຽວ ຫວຽດ-ລາວ ຈຳກັດ ພ້ອມດ້ວຍບັນດາພາກສ່ວນທີ່ທີ່ກ່ຽວຂ້ອງທັງສອງຝ່າຍເຂົ້າຮ່ວມ ອ່ານຕໍ່ທີ່
http://tinyurl.com/5udv2zn8

ອ່ານຕໍ່ໜ້າຖັດໄປ >>>

ໜ້ າ ທີ  0 7

https://tinyurl.com/mtshh9mh
http://tinyurl.com/yck6twmc


ກິດຈະກຳທີ່ຈະເກີດຂຶ້ນ ( ເດືອນ ມິຖຸນາ – ສິງຫາ 2024 )
ກິດຈະກຳການຝຶກອົບຮົບການເປັນຄູຝຶກ PIASVC ຫົວຂໍ້ A2J, ການ
ລົງທຶນກະສິກຳຢ່າງມີຄວາມຮັບຜິດຊອບ, ສັນຍາກະສິກຳ
ກອງປະຊຸມພັດທະນາ​ປະຕິທິນກົດໝາຍປະຈຳປີ 2025
ກອງປະຊຸມ ທີ່ປຶກສາກ່ຽວກັບທີ່ດິນ (AG)

ຂອບໃຈສຳລັບການອ່ານຈົດໝາຍຂ່າວຂອງພວກເຮົາ

